
Баулы муниципаль районы спорт  
резервын әзерләүче муниципаль  
физкультура спорт оешмаларында  
эшләүче хезмәткәрләргә - яшь белгечләргә  
акчалата түләүләр билгеләү турында 
 

Татарстан Республикасы Министрлар Кабинетының "Татарстан Республикасының 

спорт резервын әзерләүче физкультура спорт оешмалары хезмәткәрләренә - яшь 

белгечләргә акчалата түләүләр билгеләү турында" 2019 елның 31 октябрендәге 979 

номерлы карары нигезендә Татарстан Республикасы Баулы муниципаль районы 

башкарма комитеты 

КАРАР ИТӘ: 

 

1. Кушымтадагы Татарстан Республикасы Баулы муниципаль районы спорт 

резервын әзерләүче муниципаль физкультура спорт оешмаларында эшләүче 

хезмәткәрләргә - яшь белгечләргә акчалата түләүләр билгеләү тәртибен расларга. 

2. Әлеге карарның үтәлешен тикшереп торуны Баулы муниципаль районы 

башкарма комитеты җитәкчесенең социаль мәсьәләләр буенча беренче урынбасарына 

йөкләргә. 

 
 

Җитәкче                                                                                       И.И. Гозәеров 
 

Баулы муниципаль районы 
Башкарма комитетының  

2021 елның 29 мартындагы  
47 номерлы карары белән  

расланган 
 

Татарстан Республикасы Баулы муниципаль районы спорт резервын әзерләүче 
муниципаль физкультура спорт оешмаларында эшләүче хезмәткәрләргә - яшь 

белгечләргә акчалата түләүләр билгеләү  
ТӘРТИБЕ 

1. Әлеге Тәртип Татарстан Республикасы Баулы муниципаль районының спорт 

резервын әзерләүче муниципаль физкультура спорт оешмаларында (аларга карата 

гамәлгә куючы функцияләрен һәм вәкаләтләрен Баулы муниципаль районы башкарма 

комитеты башкарган) эшләүче хезмәткәрләргә - яшь белгечләргә түбәндәгеләрне бирү 

тәртибен һәм шартларын билгели: 

эшләнгән вакытка пропорциональ рәвештә ай саен 1111,00 сум күләмендә 

стимуллаштыру өстәмәсен, әмма аена 1111,00 сумнан артык түгел. 

Координатор булып «Татарстан Республикасы Баулы муниципаль районының 

спорт һәм туризмны үстерү бүлеге» МКУ (алга таба - «Спорт һәм туризмны үстерү 

бүлеге» МКУ) тора. 

2. Муниципаль физкультура спорт оешмаларында эшләүче хезмәткәрләргә - яшь 

белгечләргә акчалата түләүләр тиешле финанс елына Баулы муниципаль районына  

Татарстан Республикасы бюджетыннан башка бюджетара трансфертлар исәбеннән 

башкарыла. 

3.  Хезмәткәр - муниципаль физкультура спорт оешмасында эшләүче яшь белгеч 

дип 30 яшькә кадәрге Россия Федерациясе гражданы, көндезге формада һөнәри белем 

бирү оешмасын, югары белем бирү оешмасын беренче тапкыр тәмамлаган, югары белем 

бирү программалары - бакалавриат, специалитет, магистратура программалары буенча 

дәүләт аккредитациясе булган (алга таба - һөнәри белем бирү оешмасы яисә югары 

белем бирүче оешма) һәм һөнәри белем һәм квалификация дәрәҗәсе нигезендә хезмәт 

шартнамәсе буенча физкультура-спорт оешмасына уку елы тәмамланган елның 1 

ноябреннән дә соңга калмыйча түбәндәге вазыйфаларга эшкә алынган хезмәткәр 

исәпләнә: 

физкультура буенча инструктор, педагог-оештыручы, педагог-психолог, адаптив 

физик культура буенча инструктор-методист, адаптив физик культура буенча өлкән 

инструктор, тренер, адаптив физик культура буенча тренер-укытучы, хореограф, 

тренировка процессы администраторы, адаптив физик культура буенча өлкән тренер-

укытучы. 

4. Айлык стимуллаштыру түләве хезмәткәрләргә – яшь белгечләргә ул эшкә 

урнашкан айдан соң килүче айның 1 числосыннан башлап билгеләнә һәм, шушы 

Тәртипнең 3 пунктында каралган вазыйфада өзлексез эш башкарылган очракта, 

билгеләнгән датадан башлап өч ел дәвамында түләнә. 

Хезмәткәрләргә - яшь белгечләргә айлык стимуллаштыручы түләүне (өстәмәне) 

билгеләү, түләүне туктату, түләүне озайту турындагы карар "Спорт һәм туризм үсеше 

бүлеге" МКУ боерыгы белән раслана. 

Хезмәткәрләргә - яшь белгечләргә айлык өстәмә түләүләр  түбәндәге чорга 

озайтыла: 

Россия Федерациясе Кораллы Көчләрендә яисә альтернатив граждан хезмәтендә 

чакырылыш буенча хезмәт итү; 

йөклелек һәм бала табу буенча отпуск, өч яшькә җиткәнче бала карау буенча 

отпуск; 

көндезге бүлектә аспирантурада белем алу. 

5. Хезмәткәр - яшь белгеч башка оешмага әлеге Тәртипнең 3 пунктында каралган 

вазыйфага күчкәндә, эштә 30 көннән дә артык булмаган вакытка тәнәфес (өзеклек) 

рөхсәт ителә. 

6. Штат кыскаруга бәйле рәвештә хезмәткәрне - яшь белгечне эштән чыгарганда 

(аны соңыннан әлеге Тәртипнең 3 пунктында каралган вазыйфага башка физкультура-

спорт оешмасына эшкә урнаштырганда) өзеклек 60 көннән дә артык булмаган вакытка 

мөмкин. 

7. Хезмәткәрләргә - яшь белгечләргә айлык өстәмә түләү төп эш урыны буенча 

гына билгеләнә. 

8. Хезмәткәрләргә - яшь белгечләргә айлык өстәмә түләү төп вазыйфасы һәм 

әлеге яшь белгеч бер юлы алып бару шартларында башкарган вазыйфа буенча (әмма 1 

ставкадан артмаган) билгеләнә. 

9. Хезмәткәрләргә - яшь белгечләргә айлык өстәмә түләүнең күләме түбәндәге 

формула буенча исәпләнә: 

 

                   

D - хезмәткәрләргә - яшь белгечләргә айлык өстәмә түләү күләме, сум; 

Р - хезмәткәрләргә- яшь белгечләргә аена 1 111,00 сум күләмендә өстәмә түләү; 

Hf - хезмәткәр - яшь белгеч фактта эшләгән сәгатьләр саны; 

Нп - спорт резервын әзерләүне оешмасы хезмәткәрләренең төп хезмәт хакы 

ставкасы өчен сәгать нормасы, сәгать. 

10. «Спорт һәм туризмны үстерү бүлеге» МКУ ай саен, агымдагы айның 5 сенә 

кадәр, Татарстан Республикасы Спорт министрлыгына (алга таба - Татарстан 

Республикасы Спорт министрлыгы) түбәндәге документларны тапшыра: 

Татарстан Республикасы Спорт министрлыгы тарафыннан расланган форма 

буенча акчалата түләүләрне гамәлгә ашыруга акча бирү турында гариза; 

Татарстан Республикасы Спорт министрлыгы раслаган форма буенча физкультура-

 
 
 
D = Р х 

спорт оешмасының яшь белгечләренең реестрлары. 

11. «Спорт һәм туризмны үстерү бүлеге» МКУның хезмәткәрләргә - яшь 

белгечләргә акчалата түләүләрне башкаруга финанс белән тәэмин итү Татарстан 

Республикасы Спорт министрлыгы тарафыннан субсидияләр бирү юлы белән гамәлгә 

ашырыла. 

Субсидия Татарстан Республикасы Финанс министрлыгы раслаган типлы форма 

нигезендә Татарстан Республикасы Баулы муниципаль районының башкарма комитеты 

һәм Спорт министрлыгы арасында төзелә торган килешү (алга таба - Килешү) нигезендә 

бирелә.  

Килешү шушы Тәртипнең 10 пунктында күрсәтелгән документлар тапшырылган 

көннән алып 10 көн эчендә төзелә. 

12. «Спорт һәм туризмны үстерү бүлеге» МКУ ай саен физкультура-спорт 

оешмаларының шәхси счетларына хезмәткәрләргә - яшь белгечләргә акча түләүгә 

субсидияләр күчерә. 

13. «Спорт һәм туризмны үстерү бүлеге» МКУ Татарстан Республикасы Спорт 

министрлыгына Килешүдә каралган сроклар һәм формалар нигезендә хезмәткәрләргә - 

яшь белгечләргә акча түләүгә субсидия куллану турында хисап тапшыра. 

14. «Спорт һәм туризмны үстерү бүлеге» МКУ агымдагы финанс елында 

файдаланмаган субсидияләрнең калган өлешләре Татарстан Республикасы бюджетына 

билгеләнгән тәртиптә күчерелергә тиеш. 

15. «Спорт һәм туризм бүлеге» МКУ субсидияләр бирү шартларын бозганда 

Татарстан Республикасы Спорт министрлыгының язма таләпләре нигезендә субсидия  

тиешле таләп алынган көннән алып 10 эш көне эчендә Татарстан Республикасы 

бюджетына кайтарылырга тиеш. 

16. «Спорт һәм туризм үсеше бүлеге» МКУ хезмәткәрләргә - яшь белгечләргә ай 

саен хезмәт хакын түләүнең билгеләнгән срокларында акчалата түләүләр бирүне тәэмин 

итә. 

 

 

______________________ 


